
Hyb Polisi
Am ragor o wybodaeth am bolisïau:
Gallwch fynd i dudalennau'r Ysgrifenyddiaeth ar InSite yn https://outlookuwicac.sharepoint.com/sites/Secretariat; 
Gallwch fynd i'r Hyb Polisi yn cardiffmet.ac.uk/about/policyhub; neu
Cysylltwch â policies@cardiffmet.ac.uk. 

Cyflwyniad
Diben
Mae Met Caerdydd wedi ymrwymo i gynyddu ansawdd, uniondeb a hygyrchedd ein hymchwil drwy gefnogi diwylliant ac arferion Ymchwil Agored (YA).
Rydym yn cydnabod honiad UNESCO y gall ymchwil agored fod yn arf pwerus i leihau anghydraddoldebau rhwng gwledydd ac o fewn gwledydd a hyrwyddo'r hawl dynol i fwynhau ac elwa o gynnydd gwyddonol, fel y nodir yn y Datganiad Cyffredinol o Hawliau Dynol.
1.1.4	Rydym hefyd yn nodi polisi Mynediad Agored UKRI, a gynlluniwyd i wireddu uchelgais Llywodraeth y DU bod ymchwil a ariennir yn gyhoeddus ar gael i'r cyhoedd heb oedi na chyfyngu ar ei ddefnydd a'i gymhwysiad ehangach.
Cwmpas
Mae'r polisi hwn yn nodi uchelgeisiau lefel uchel y Brifysgol o ran Ymchwil Agored.  Rydym yn cydnabod bod cynnydd wedi'i wneud o ran gwella tryloywder ymchwil a gynhyrchir ym Met Caerdydd, a bod angen ymdrechion parhaus er mwyn i'r sefydliad gyflawni ei huchelgais i sicrhau bod ymchwil yn agored ac yn hygyrch i bawb 
Mae'r polisi hwn yn berthnasol i bawb sy'n ymgymryd ag ymchwil ym Met Caerdydd ac mae'n cynnwys disgwyliadau penodol ar gyfer ymchwilwyr a'r Brifysgol.

Diffiniadau
Mae Ymchwil Agored (YA) yn seiliedig ar yr egwyddor mai gwybodaeth sy’n cynhyrchu’r budd mwyaf os caiff ei rhannu mor eang â phosibl. Mae UNESCO yn cynnig y diffiniad canlynol, “adeiladwaith cynhwysol sydd…yn ceisio sicrhau bod gwybodaeth wyddonol amlieithog ar gael yn agored, yn hygyrch ac yn ailddefnyddiadwy i bawb, er mwyn cynyddu…cydweithrediadau a rhannu gwybodaeth er budd…cymdeithas.”  Mae'n cynnwys pob…disgyblaeth ac agwedd ar arferion ysgolheigaidd, gan gynnwys gwyddorau sylfaenol a chymhwysol, gwyddorau naturiol a chymdeithasol a'r dyniaethau. Cyfeirir ato weithiau fel Gwyddoniaeth Agored.
Mae Mynediad Agored (MA) yn golygu sicrhau bod cyhoeddiadau ymchwil ar gael yn rhad ac am ddim er mwyn i unrhyw un gael budd o ddarllen, a defnyddio'r ymchwil. Mae'n elfen bwysig o Ymchwil Agored ac mae'n ffocws Atodiad 2 i'r polisi hwn.
Mae Data ymchwil yn cynnwys ffeithiau, arsylwadau, delweddau, canlyniadau, recordiadau, mesuriadau neu brofiad y mae allbwn ymchwil yn seiliedig arno.  Gall data fod yn rhifiadol, yn ddisgrifiadol, yn weledol neu'n gyffyrddol a gellir ei gadw mewn unrhyw fformat neu gyfrwng.



Disgwyliadau’r polisi hwn
[bookmark: _Hlk95403958]Bydd y Brifysgol yn:
Datblygu a chyfleu cynllun gweithredu clir i wella agoredrwydd a thryloywder ei hymchwil.
Darparu a rheoli systemau addas ar gyfer adneuo a rhannu allbynnau ymchwil a data ymchwil er mwyn galluogi ymchwilwyr i gyflawni'r disgwyliadau a restrir yn adran 2.1 o'r polisi hwn.
Cyfleu ein neges ar ymchwil agored a chyfeirio’n glir at hyfforddiant a chefnogaeth i’n hymchwilwyr ym mhob cam o gylch oes yr ymchwil.

Bydd ymchwilwyr yn:
Ystyried goblygiadau ymchwil agored yn weithredol yn gynnar yn ystod y broses ymchwil mewn perthynas â'u hallbynnau ymchwil, gan gynnwys data a chyhoeddiadau ymchwil, er mwyn sicrhau bod y budd a'r effaith fwyaf yn cael eu cyflawni cyn gynted â phosibl yn y broses ymchwil h.y. bydd ymchwil mor agored â phosibl a mor gaeedig ag sydd angen.  
Sicrhau bod cyllidwyr eu hymchwil yn gyfarwydd ag unrhyw ofynion sy'n gysylltiedig ag ymchwil agored ac yn glynu wrthynt.
Mabwysiadu dynodwyr safonol ar eu cyfer eu hunain (e.e. ORCID) a'u hallbynnau ymchwil (e.e. DOI) i gynorthwyo darganfod ac ailddefnyddio.
2.1.5	Sicrhau eu bod yn gyfarwydd ag arferion eu Hysgol a’u disgyblaeth, a’u bod yn glynu wrthynt.

Rolau a Chyfrifoldebau
Mae'r polisi hwn yn berthnasol i unigolyn sy'n ymwneud ag ymchwil ym Mhrifysgol Metropolitan Caerdydd.
Mae gan y Pwyllgor Ymchwil ac Arloesi berchnogaeth strategol o'r polisi ac mae'n gyfrifol am fonitro'r cynllun gweithredu cysylltiedig ac am ei adolygu'n rheolaidd, yn unol ag Amserlen y Brifysgol ar gyfer Cymeradwyo Polisïau.


Polisïau a Gweithdrefnau Cysylltiedig
Dylai ymchwilwyr sy'n derbyn cyllid gan UKRI, neu unrhyw un o'i gyrff cyfansoddol, nodi eu Polisi Mynediad Agored UKRI wedi'i ddiweddaru a gyflwynwyd ym mis Ebrill 2022, ac a ddiweddarwyd yn 2025. Mae'r polisi'n berthnasol i erthyglau ymchwil o fewn y cwmpas a gyflwynir i'w cyhoeddi ar neu ar ôl 1 Ebrill 2022 a monograffau, penodau llyfrau a chasgliadau golygedig o fewn y cwmpas a gyhoeddwyd ar neu ar ôl 1 Ionawr 2024.  Mae UKRI wedi cyhoeddi canllawiau ac adnoddau i gefnogi ymchwilwyr i gydymffurfio â'r polisi, sydd i'w gweld yma.  Gellir hefyd gofyn am gyngor gan y Gwasanaethau Ymchwil ac Arloesi a fydd yn gweithio gyda'r llyfrgell i sicrhau bod unrhyw staff yr effeithir arnynt yn ymwybodol o'r polisi a'i ofynion.  
Dylai ymchwilwyr hefyd ymgyfarwyddo â Pholisi Rheoli Data Ymchwil y Brifysgol a Pholisi'r Brifysgol ar hawliau staff mewn perthynas ag Eiddo Deallusol (yn benodol Adran 3 “Perchnogaeth ar Eiddo Deallusol”).  Cynghorir ymchwilwyr hefyd i nodi'r wybodaeth a'r llif gwaith Mynediad Agored sydd wedi'u hatodi i'r polisi hwn.
Adolygu a Chymeradwyo
Bydd y polisi hwn yn cael ei adolygu gan y Pwyllgor Ymchwil ac Arloesi bob tair blynedd, yn unol ag Amserlen y Brifysgol ar gyfer Cymeradwyo Polisïau.  Cynhelir yr adolygiad nesaf yn y flwyddyn academaidd 2027/28.
Yn ogystal, bydd y Pwyllgor Ymchwil ac Arloesi yn cael y wybodaeth ddiweddaraf am gynnydd mewn perthynas â datblygu OR yn cael ei ddarparu i'r Pwyllgor Ymchwil ac Arloesi yn flynyddol.

Atodiad 1
Mynediad Agored ym Met Caerdydd – Gwybodaeth Allweddol  
Cyfres o arferion yw Mynediad Agored (MA) yn set o arferion sy’n galluogi bod allbynnau ymchwil cael eu cyhoeddi a'u dosbarthu'n ddigidol ac yn rhydd o waliau talu a rhwystrau mynediad eraill. Mae MA yn rhan allweddol o Ymchwil Agored (YA); mae'n ffurfio conglfaen YA trwy wneud ymchwil gyhoeddedig mor agored â phosibl wrth alluogi ymchwilwyr i gadw rheolaeth dros eu hawlfraint eu hunain, ymhlith eiddo deallusol arall.  
Mae'r wybodaeth ganlynol yn darparu diffiniadau ar gyfer y termau a ddefnyddir amlaf sy'n gysylltiedig â MA ac yn egluro'r ffyrdd y mae Met Caerdydd yn cefnogi cyhoeddi mynediad agored.  Am ragor o wybodaeth a chymorth ynghylch allbynnau “annhraddodiadol”, sydd y tu allan i’r llwybrau cyhoeddi a ddisgrifir yma, cysylltwch â’r Llyfrgellydd Ymchwil, neu ewch i dudalennau gwe’r llyfrgell.
Mae Met Caerdydd wedi ymrwymo i sicrhau bod yr elfennau hynny o'i hallbwn ymchwil ar gael yn rhwydd ac am ddim.  Anogir ymchwilwyr i ystyried y tri llwybr canlynol y gellir eu dilyn i sicrhau bod ymchwil gyhoeddedig ar gael ar sail MA. Mae gwybodaeth am lwybrau i gyhoeddiadau agored ar gael yn gyffredinol drwy dudalennau gwe'r cyfnodolion/cyhoeddwyr neu gellir dod o hyd iddi drwy Open policy finder.

Fodd bynnag, cydnabyddir y bydd achosion lle nad yw cyhoeddi MA yn bosibl ac mae hyn yn dderbyniol o dan y polisi hwn, ar yr amod bod ystyriaeth briodol wedi'i rhoi i'r llwybrau cyhoeddi MA sydd ar gael.  
Llwybr 1: Mynediad Agored Gwyrdd (MA Gwyrdd): Cyhoeddi mewn lleoliad sy'n caniatáu i awduron adneuo copi o'r llawysgrif a dderbyniwyd yn ein storfa, fel arfer yn dilyn cyfnod embargo. 
Llwybr 2: Mynediad Agored Aur (MA Aur): Cyhoeddi mewn lleoliad a thalu Ffi Prosesu Erthyglau (FfPE) i ganiatáu mynediad agored ar unwaith. Mae'r fersiwn a gyhoeddwyd yn llawn ar gael i unrhyw un ar ôl iddi gael ei chyhoeddi. Codir tâl FfPE ar yr unigolyn/sefydliad ond dim ond ar awduron arweiniol/cyfatebol y cânt eu codi.
Mae'r rhain yn gymysgedd o gyfnodolion MA hybrid (lle cyhoeddir erthyglau MA ochr yn ochr ag erthyglau â waliau talu) a chyfnodolion MA yn unig. Gan fod y ddau yn cynnwys FfPE i ariannu’r cyhoeddi, mae gan y Gwasanaethau Llyfrgell nifer o gytundebau i gefnogi'r math hwn o gyhoeddi nad yw'n trosglwyddo unrhyw gost i awduron. 
Dylai awduron fod yn ofalus i beidio â drysu FfPE â thaliadau a godir gan allfeydd a ystyrir yn “gyhoeddiadau porthi balchder”.  Yn aml, bydd allfeydd o'r fath yn codi ffioedd talu-i-gyhoeddi heb gynnal adolygiad gan gymheiriaid trylwyr, nac unrhyw adolygiad o gwbl.  O ystyried y cynnydd mewn achosion o’r fath, argymhellir bod awduron yn defnyddio offer fel Think Check Submit a Directory of Open Access Journals i sicrhau eu bod yn cyhoeddi eu gwaith mewn lleoliadau dilys.  Mae cyngor pellach hefyd ar gael gan y Llyfrgellydd Ymchwil.
Llwybr 3: Mynediad Agored Diemwnt (MA Diemwnt): Cyhoeddi mewn cyfnodolyn MA yn unig sy'n rhydd o FfPE. Mae'r fersiwn llawn a gyhoeddwyd ar gael i unrhyw un ar ôl iddo gael ei gyhoeddi.
Cyfnodolion yw'r rhain nad ydynt yn codi tâl am gyhoeddi gan eu bod yn ariannu eu gweithgareddau drwy wahanol ddulliau. Mae'r DOAJ (Cyfeiriadur Cyfnodolion Mynediad Agored) yn mynegeio gwybodaeth ddefnyddiol am ble i ddod o hyd i gyfnodolion MA Diemwnt.

	Llwybrau i gyhoeddi MA ym Met Caerdydd - Siart Llif


Rydw i am gyhoeddi neu mae'n rhaid i mi gyhoeddi fy ngwaith mynediad agored (MA)


Rydw i (neu ochr yn ochr â chyd-awduron) wedi cael fy nerbyn i gyfnodolyn sydd heb ofyn am FfPE i dalu costau cyhoeddi


MA Gwyrdd


Rydw i (neu ochr yn ochr â chyd-awduron) eisiau cyhoeddi MA ond nid wyf am (neu ni allaf) dalu FfPE


MA Diemwnt 


Fi yw'r prif awdur/awdur cyfatebol ac rwyf am:
(a) gyhoeddi mewn cyfnodolyn MA neu
(b) gyhoeddi erthygl MA mewn cyfnodolyn hybrid
Mae FfPE yn gysylltiedig â'r llwybr hwn


MA Aur


Gallwch gyhoeddi mewn lleoliad y mae gan y Brifysgol gytundeb ag ef - mae hyn yn talu costau'r FfPE yn llawn.


Gallwch gyhoeddi mewn lleoliad sydd wedi'i fynegeio yn y Directory of Open Access Journal (DOAJ)


*Y llawysgrif derbyniol yw'r fersiwn o erthygl sydd wedi'i hadolygu gan gymheiriaid a'i derbyn gan y cyfnodolyn neu'r gynhadledd 
Nid yw'r llawysgrif wed'i strwythuro ac nid yw'r fersiwn diwygiedig wedi'i hanfon i'w chymeradwyo gan yr awdur


Gallwch archifo fersiwn llawysgrif dderbyniol* o'ch gwaith ar figshare


Cyflwyno cais i dalu am y costau (cyn i'ch gwiath gael ei dderbyn) drwy Gronfa MA

